
Aurtengoz amaitu da ozono-zuloa

OZONO-ZULO 1ZENAZ ezagutzen duguna urtero Antartikan eta abuztutik
azarora bitartean gertatu ohi da.
Irailean bi aipamen egin genituen ozono-zuloaz ARGIAN. Batean
ozono-mailaren eboluzioa azaltzen duen webgunearen helbidea eman
genuen (ttiki.com/16013), eta bestean
e awow azken urteetan ozono-zuloaren joera
m |ﬂ|||'h||ﬂ| gero eta txikiagoa izatea dela azaldu
1979:0 .-lﬂllhlll | genuen.
Averoge (Sep. 7 Oct. 13) 0z0me hol ares (miions of k) Aurten zer gertatu da? Esku artean
‘mmli o ditugun datuen arabera, arestian aipatu
|||I||'| I“ wowzr  joera indartu egin dela esan dezakegu.
IHIII II“I ”IIHI NASAk argitara emandako diagraman
e T P ikus daiteke, batetik, 2006. urtean izan
I zuela zuloak hedadurarik handiena: 26
milioi kilometro koadro. Aurten, zuloak
hemeretzi milioi kilometro koadroko hedadura baino ez du izan. Diagra-
maren beheko aldeak, berriz, erakusten du aurten neurtutako ozono
kantitate txikiena 127 Dobson unitatekoa izan dela, 1994. urteko mini-
mo historikoa (92 Dobson unitate) baino dezente handiagoa.
Joera ikusita optimistak izateko arrazoiak daudelakoan gaude. Dato-
rren urtera arte...

Kolore ilunak hobeto prozesatzen
ditugu garunean

PENNSYLVANIAKO UNIBERTSITATE-
KO (AEB) ikerlari talde batek adie-
razi duenez, erretinak jasotzen
dituen irudiak prozesatzeaz ardu-
ratzen diren zelulak ez daude uni-
formeki banatuta garunean. Kolo-
re ilunak prozesatzen dituzten
zelula-multzoak kolore argiak pro-
zesatzen dituztenak baino ugaria-
goak eta trinkoagoak dira.

Zer adierazten du horrek?
Garuneko zelulek hobeto azter-
tzen dituztela kolore iluna duten gauzak, kolore argiak dituztenak baino.
Ziurtasun osoz esan ezin badaiteke ere, badirudi historikoki gizakia
babeslekuetan bizi izan dela eta horiek normalean argitasun gutxiko
lekuak izaten direnez gizakiaren genetika horietara egokitu dela.

Lientzia eta telenologia

Plastisoil: plastikozko
botilak birziklatzeko bidea

Naturak ehunka urte behar
ditu kontsumitzen ditugun
plastikozko botilak birziklatze-
ko. Philadelphiako Unibertsi-
tateko (AEB) ikerlari talde
batek irtenbide interesgarria
aurkitu dio arazoati.
http://ttiki.com/20300 (Frantsesez)

Ugaztun erraldoien
jatorria

Science aldizkarian Felisa Smith
ikerlariak eta beraren ekipoak
argitara emandako artikuluan,
lehorreko ugaztun erraldoien
fosiletan oinarrituz haien jato-
rria eta eboluzioa azaltzen dira.
Adierazi dutenez, dinosauroak
desagertu ostean ugaztunen
tamaina 0so azkar handitu zen,
eta 25 milioi urte igaro eta gero
egonkortu egin zen.
http://ttiki.com/20301 (Frantsesez)

Argaltzeko dieten
arriskuak

Osasun Zuzendaritza Oroko-
rrak Frantzian iragartzen diren
argaltzeko hamabost metodo
aztertu ditu, eta ondorioek argi
gorria piztu arazi dute. Arazo-
aren larritasunaren froga da
argaltzeko metodo bat azal-
tzen duen liburuki baten hiru
milioi ale saldu izana. Horrek
frantziar agintariak mugiarazi
ditu.

http://ttiki.com/20303 (Frantsesez)

